
				இப்பக்கம் மெய்ப்பு பார்க்கப்படவில்லை
குடியியல் அதிகாரம் 98

பெருமை உடையவர் ஆற்றுவார்-ஆற்றின் அருமை உடைய செயல். 975 பெருமை உள்ளவர், பிறரால் செய்வதற்கு அருமையான காரியங்களை அதற்கான வழி வகைகளைக் கண்டு சிறப்பாகச் செய்ய வல்லவர்.

சிறியார் உணர்ச்சியுள் இல்லை-பெரியாரைப் பேணிக் கொள்வேம்’ என்னும் நோக்கு. 976 பெரியாரை வணங்கி தெரியாதவற்றைத் தெரிந்து கொள்வோம் என்னும் உயர்ந்த நோக்கம் சின்ன உள்ளம் கொண்டவரிடம் தோன்றாது. இறப்பே புரிந்த தொழிற்றுஆம்-சிறப்பும்தான் சீர் அல்லவர்கண் படின். 977 தகுதி இல்லாத கீழ் மக்களிடம் செல்வம், பதவி ஆகிய சிறப்பான நிலைமை ஏற்பட்டால் வரம்பு மீறிய செயலை உண்டாக்கும். பணியுமாம், என்றும் பெருமை; சிறுமை அணியுமாம், தன்னை வியந்து. 978 பெருமை உடையவர், எப்பொழுதும் பிறரிடம் பணிந்து நடப்பார். ஆனால் சிறுமை உடையவர், தன்னைத் தானே புகழ்ந்து பாராட்டிக் கொள்வார். பெருமை பெருமிதம் இன்மை; சிறுமை பெருமிதம் ஊர்ந்துவிடல். 979 பெருமை குணமாவது கர்வம் இல்லாமல் இருப்பது, சிறுமைக் குணமாவது கர்வத்திலே சென்று விடும். அற்றம் மறைக்கும் பெருமை: சிறுமைதான் குற்றமே கூறிவிடும். 980 பெருமைக் குணம் உள்ளவர், பிறருடைய குற்றத்தைச் சொல்லாமல் மறைத்து விடுவார். சிறுமைக்குணம் உள்ளவர், பிறர் குற்றத்தையே எடுத்துச் சொல்லுவார். 2O3

